Dit is de nijsbrief fan de ‘IJsclub Akkerwoude’, seizoen ’24-’25.

In oersicht oer wat d’r bard is en barre sil nei de jierfergadering fan ferliene jier. Op 11 jannewaris ha wy in pear oerkes útfierd foar wêr’t wy foar oansteld binne, nammentlik, de baan iepen om te riden. De baan is iepen west fan 1 oere oan’t healwei fiven en doe lei de baan ek hielendal yn skossen. Mar dat hie mei de te ferwachtsjen hegere temperatueren gjin neidieliche gefolchen. Dit wie, die bliken, ek it ienichste winterke wat we krije soenen.
Op 10 oant en mei 14 juni ha wy de ‘Avondvierdaagse’ wer rinne litte kind. Mei sa’n 500 dielnimmers, en dat mei wol even neamd wurde, in sukses, ek troch de rûmhartiche sponsoring fan de Spar Damwâld. 
Yn de lêtste wike fan de skoalle fekânsje is der troch Boubedriuw Hekstra in timmerdoarp organisearre op it foarterrein, dit wie in grut sukses en wurd sa at it no liket takommend jier wer hâlden. 
Fjirder wolle wy de minsken betankje dy’t ús stipe ha mei it Raboclub support, dit hat €570,- opsmiten. 
In feriening as club kin net sûnder bestjoer en wy wolle freegje at der minsken binne dy’t der foar fiele om mei ús de club te bestjoeren.
De ledenkaarten binne yn it ferline altyd besoarge per adres. Ferline jier ha wy in pear sittings jûnen hâlden om de ledenkaarten op te heljen en tagelyk jim Emailadressen noteard. Omdat net elk syn ledenkaart ophelle hat, ha wy noch mar in tredde part fan ús leden yn it Email bestand. Wy wolle graach al ús leden yn dat bestand ha, sa dat wy mei in druk op de knop elk lid berikke kinne. Dus graach jim Emailadres oan ús trochjaan. At der froast komt dan kin, at de baan iepen giet, de ledenkaart ophelle wurde yn de Snûter en eventuele Emailadressen noch noteard wurde.

